
 CAD É CIGIREACHT ATÁ DÍRITHE AR AN OIDEACHAS SNA LUATHBHLIANTA?  

Déantar samhail na Cigireachta atá Dírithe ar an Oideachas sna Luathbhlianta (COL) chun eolas 
meastóireachta, comhairle agus tacaíocht a sholáthar maidir le soláthar oideachais i suíomhanna atá 
rannpháirteach i gClár Cúram agus Oideachas na Luathóige. Déanann na cigireachtaí seo dea-
chleachtas a dhearbhú agus molann siad gníomhaíochtaí, nuair is cuí, le tacaíocht a thabhairt chun 
soláthar an oideachais sa suíomh a fhorbairt tuilleadh. 
 
 
CONAS AN TUAIRISC SEO A LÉAMH 

Le linn na cigireachta seo, rinne an cigire meastóireacht agus tuairisc faoi na ceannteidil nó na réimsí 
fiosrúcháin seo a leanas: 

1. Cáilíocht an chomhthéacs chun tacú le foghlaim agus le forbairt leanaí 
2. Cáilíocht na bpróiseas chun tacú le foghlaim agus le forbairt leanaí  
3. Cáilíocht eispéiris foghlama agus éachtaí na leanaí 
4. Cáilíocht na bainistíochta agus na ceannaireachta don fhoghlaim  

Déanann na cigirí cur síos ar an gcáilíocht a bhaineann le gach ceann de na réimsí sin agus feidhm á 
baint acu as contanam cáilíochta na Cigireachta a thaispeántar ar leathanach deiridh na tuairisce seo. 
Soláthraíonn an contanam cáilíochta samplaí den teanga a úsáideann cigirí agus iad ag déanamh 
meastóireachta agus ag cur síos ar cháilíocht soláthar na scoile i ngach réimse. 

  



Cigireacht dírithe ar an Oideachas sna Luathbhlianta  

Dáta na cigireachta 

 
22-01-2019 

Gníomhaíochtaí na cigireachta 

 

 Cruinniú le príomh stiúrthóir an naíonra 

 Breathnóireacht ar chaidreamh le linn roinnt 
seisiún  

 Caidreamh le leanaí 
 

 

 Athbhreithniú ar cháipéisí ábhartha 

 Aiseolas a thabhairt don príomh stiúrthóir 
agus don stiúrthóir cúnta sa naíonra 

 

COMHTHÉACS NA SEIRBHÍSE 

Tá Naíonra Charn Mór lonnaithe in Ionad Pobail Charn Mór i gContae na Gaillimhe. Cuireann an 

naíonra clár réamhscoile maidine ar fáil trí mheán na Gaeilge do leanaí óga atá ag glacadh páirte sa 

Chlár um Chúram agus Oideachais na Luath-Óige (ECCE). Tá an naíonra seo ag feidhmiú faoi scáth 

Chomhar Naíonraí na Gaeltachta (CNNG) agus tá éiteas láidir Gaelach le sonrú ann. Tá seomra 

foghlama amháin sa naíonra agus tá cur chuige ann maidir le foghlaim bunaithe ar shúgradh. Bhí 

príomh stiúrthóir agus stiúrthóir cúnta i láthair agus tugadh aiseolas dóibh tar éis na cigireachta. Tugadh 

deis don suíomh luathbhlianta a thuairim a léiriú ar thorthaí agus ar mholtaí na tuairisce; ba rogha leis 

an suíomh glacadh leis an tuairisc gan freagra a thabhairt. 

 
RÉIMSE 1  

CÁILÍOCHT AN CHOMHTHÉACS CHUN TACÚ LE FOGHLAIM AGUS LE FORBAIRT 
LEANAÍ  

 Tá cáilíocht an chomhthéacs chun tacú le foghlaim agus forbairt leanaí an-mhaith. 

 Léiríonn na stiúrthóirí mothú agus dearcadh dearfach i leith leanaí agus a dteaghlaigh agus 
cuirtear fáilte croíúil rompu isteach sa naíonra.  

 Gné leanúnach do fhreagairt do leanaí is ea aitheantas, moladh agus spreagadh agus tá 
atmaisféar caoin, séimh, spreagúil sa naíonra. Cothaítear caidreamh comhbhách agus measúil 
idir na leanaí chomh maith le caidreamh daingean idir leanaí agus na stiúrthóirí. 

 Tá éiteas comhbhách soiléir sa naíonra. Bíonn idirghníomhaíochtaí measúil i réim go 
dátheangach, le teanga saibhir á mhúnlú ag na stiúrthóirí. 

 Tugtar tacaíocht do leanaí chun bainistiú a dhéanamh ar a riachtanais sláinteachais agus ar a 
gcúram pearsanta agus cothaíonn nósanna imeachta lena bhfoghlaim agus lena bhforbairt. Mar 
shampla, fógraítear aistrithe roimh ré agus faigheann na leanaí tacaíocht ó na stiúrthóirí nuair is 
gá.  

 Tugann stiúrthóirí treoir chun iompar dearfach a chothú. Cé go spreagtar na leanaí chun iad féin 
a bhainistiú go neamhspleách ag am na sneaiceanna, ní shuíonn gach duine le chéile. 

 Tá tumoideachais i bhfeidhm sa naíonra agus tá saibhreas teanga na stiúrthóirí ar fheabhas. 
Déantar forbairt ar stórfhocal na leanaí sa Ghaeilge trí aithris le linn gníomhaíochtaí súgartha.  

 
Gníomhaíochta a mholtar 

 Chun barr feabhais a chur ar am na sneaiceanna mar ócáid shóisialta, moltar go ndéantar atheagar 
ar na boird ionas go mbíonn na leanaí agus na stiúrthóirí ina suí le chéile.   

 

RÉIMSE 2  

CÁILÍOCHT NA bPRÓISEAS CHUN TACÚ LE FOGHLAIM AGUS LE FORBAIRT LEANAÍ  

 Tá cáilíocht na bpróiseas chun tacú le foghlaim agus le forbairt leanaí an-mhaith. 

 Is é an súgradh an meán lárnach trína bhfoghlaimíonn agus trína bhforbraíonn leanaí sa suíomh 
agus cuirtear deiseanna ar fáil le haghaidh éagsúlacht cineálacha súgartha. Ar lá na cigireachta, 
breathnaíodh orthu ag tógál le brící, ag déanamh marcanna le pinn, cailc agus pinn luaidhe daite 
agus ag ról imirt sa siopa barbóir/gruaigaire. 



 Cuirtear a bhfuil bainte amach ag leanaí ar taispeáint ar na ballaí sa naíonra. Aithnítear roinnt 
bheag spriocanna foghlama agus aidhmeanna Aistear ar an obair seo agus sna leabhair scraip 
M’Aistear Foghlama. 

 Bíonn cleachtóirí sa suíomh páirteach i bpleanáil curaclaim mheántéarmach agus 
ghearrthéarmach atá eagraithe thart ar théamaí mhíosúla. Bunaítear cuid den pleanáil ar Aistear: 
An Creat Curaclaim um Luath-Óige agus bailitear roinnt eolais faoi na chéad chéimeanna eile in 
eispéiris foghlama leanaí. 

 Tá teacht ag leanaí ar leabhair ghaeilge agus bíonn deiseanna rialta acu éisteacht le scéalta ar 
nós Na Trí Muicín agus iad a thaiscéaladh. 

 Léiríonn na stiúrthóirí teanga chuí agus déanann said aithris ar theanga na matamaitice. Tá tuiscint 
na leanaí ar chiall agus ar úsáid teanga mhatamaiticiúil á fhorbairt go cuí.  

 Aithníonn stiúrthóirí an éagsúlacht agus freastalaíonn siad uirthi maidir le stíl, luas, aois agus 
fócas. Mar shampla, nuair a bhí na leanaí ag súgradh sa halla mór agus lasmuigh, tugadh áird 
agus tacaíocht faoi leith do na leanaí ba óige.        

 
Gníomhaíochtaí a mholtar 

 Chun tacú le cruthaitheacht, ionadh agus fiosracht nádúrtha na leanaí, moltar an timpeallacht 
laistigh a h-atheagrú ar bhealach a nascaíonn obair na leanaí go soiléir le haidhmeanna agus 
spriocanna foghlama de chuid Aistear.   

 Chun eispéiris foghlama agus torthaí a fheabhsú do leanaí agus chun a chinntiú go bhfuil 
leanúnachas ina bhfoghlaim, moltar níos mó úsáid a bhaint as Aistear: An Creat Curaclaim um 
Luath-Óige mar bhonn eolais don phleanáil, athbhreithniú agus feabhsú cleachtais. 
  

 

RÉIMSE 3  

CÁILÍOCHT EISPÉIRIS FOGHLAMA AGUS ÉACHTAÍ NA LEANAÍ  

 Tá cáilíocht eispéiris foghlama agus éachtaí na leanaí an-mhaith. 

 Léiríonn leanaí taitneamh ina bhfoghlaim. Bíonn siad gníomhach i roghnú agus in eagrú a gcuid  
imeachtaí foghlama agus  forbartha. Ar lá na cigireachta, bhí na leanaí spreagtha agus léirigh said 
tioncsnaíocht, féinmhuinín agus dea-mhéin i leith na foghlama. 

 Tá leanaí ag forbairt an chumais bheith ag comhshúgradh, i mbeirteanna nó i ngrúpaí beaga. 
Baineann siad taitneamh ar leith as bheith ag péinteáil ina n-aonar chomh maith le bheith ag imirt 
i ngrúpaí beaga ag teach na mbabóige agus ag na tráidirí gainimh agus uisce. 

 Bíonn deiseanna ag na leanaí a gcuid scileanna mórluaile agus mínluaile a fhorbairt, ar nós nuair 
a bhíonn said ag imirt cispheile sa halla agus  ag rásaíocht sa pháirc lasmuigh. 

 Tá feasacht ag leanaí ar dhaoine éagsúla laistigh den phobal agus fáiltítear roimh chuairteoirí 
chuig an naíonra ar nós an garda, peileadóirí agus feirmeoirí áitiúla. 

 Tá cnuasach d’amhráin agus rannta Gaeilge den scoth ar eolas ag na leanaí. Mar fhoghlaimeoirí 
dátheangacha atá ag teacht chun cinn, déanann siad fuaim agus patrún sa Ghaeilge a iniúchadh 
agus léiríonn said a mothúcháin, smaointe agus cruthaíocht trí bhogadh le ceol agus rólimirt ag 
am scéalaíochta. 

 Tá leanaí feasach ar an timpeallacht nádúrtha agus bíonn deiseanna rialta acu páirt a ghlacadh 
ina dtimpeallacht. Ar lá na cigireachta, chuaigh na leanaí agus na stiúrthóirí ar shúilóid dúlra; léirigh 
na léanaí  ionadh agus fiosracht nádúrtha nuair a chonaic said caora sna páirceanna agus locháin 
uisce ar an mbóithrín. 

 
Gníomhaíochta a mholtar 

 Chun tacú le heispéiris foghlama na leanaí le linn amanna trasdala, moltar go mbaintear níos mó 
úsáide as stór rímeanna agus amhráin go neamhrialta nuair a bhíonn na leanaí ag aistriú idir 
gníomhaíochtaí. 

 

RÉIMSE 4  

CÁILÍOCHT NA BAINISTÍOCHTA AGUS NA CEANNAIREACHTA DON FHOGHLAIM  

 Tá cáilíocht na bainistíochta agus na ceannaireachta don fhoghlaim an-mhaith. 



 Tá éiteas gairmiúlachta, comhoibrithe agus comhpháirtíochta le feiceáil sa naíonra agus tá 
soiléireacht ann maidir le róil agus freagrachtaí na stiúrthóirí. 

 Sula dtosaíonn an bhliain acadúil, roinntear eolas faoin naíonra le teaghlaigh trí leabhrán eolais a 
chur ar fáil, trí chruinniú do thuismitheoirí agus lá oscailte do theaghlaigh a heagrú. Cé go gcuirtear 
teaghlaigh ar an eolas faoi na polasaithe agus na nósanna imeachta atá i bhfeidhm sa suíomh, ní 
roinntear go leor eolais faoin gcuraclaim leo. 

 Tá deiseanna foirmiúla agus neamhfhoirmiúla curtha ar fáil sa naíonra chun leas agus dul chun 
cinn an  linbh a phléigh agus eolas a mhalartú le tuismitheoirí. Roinneann an naíonra faisnéis ar 
fhoghlaim na leanaí trí obair na leanaí a chur abhaile go rialta agus trí céard a bhfuil bainte amach 
acu a chlárú sa leabharán M’Aistear Foghlama.  

 Bailítear eolas ó thuismitheoirí, teaghlaigh agus suíomhanna eile ar réamheispéiris leanaí. 
Úsáidtear an t-eolas ón bhfoirm  Ag fáil aithne ar an bpáiste  chun leanúnachas eispéiris agus dul 
chun cinn foghlama a chinntiú do leanaí.  

 Roinntear faisnéis idir an suíomh luathbhlianta agus na bunscoileanna áitiúla chun leanúnachas 
eispéireas agus dul chun cinn i bhfoghlaim leanaí a chinntiú.  

 Bíonn baill foirne rannpháirteach i bhforbairt ghairmiúil leanúnach faoi choimirce CNNG ó am go 
ham, áit a dhéanann siad athbhreithniú ar a bpolasaithe agus ar a nósanna imeachta 

 
Gníomhaíochta a mholtar 

 Mar chéadoideachasóirí agus mar chomhpháirtithe i bhfoghlaim agus i bhforbairt a linbh, moltar go 
gcuirfear tuismitheoirí ar an eolas go réamhghníomhach faoin gcuraclam Aistear. 

 
 

AN CUMAS NA GNÍOMHAÍOCHTAÍ  A MHOLTAR THUAS A CHUR I bhFEIDHM 

Tá an cumas na gníomhaíochtaí a mholtar thuas a chur i bhfeidhm an-mhaith.  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

Achoimre ar an gCigireacht Fhoriomlán  

 

Réimse  Leibhéal cáilíochta 

Cáilíocht an chomhthéacs chun tacú le foghlaim agus le forbairt 

na leanaí 

 

An-mhaith 

Cáilíocht na bpróiseas chun tacú le foghlaim agus le forbairt na 

leanaí 

 

An-mhaith 

Cáilíocht eispéiris foghlama agus éachtaí na leanaí  

An-mhaith 

Cáilíocht na bainistíochta agus na ceannaireachta don fhoghlaim 

 

 

An-mhaith 

 

 
 
 
 

Teanga a úsáidtear i dtuairiscí Cigireachta atá dírithe ar an Oideachas sna Luathbhlianta  

 

Ar fheabhas Is ionann soláthar ar fheabhas agus soláthar atá thar barr maidir 

le freastal ar riachtanais na leanaí. 

An-mhaith Is ionann soláthar an-mhaith agus soláthar atá an-éifeachtach 

maidir le freastal ar riachtanais na leanaí. 

Go maith Soláthar atá éifeachtach maidir le freastal ar riachtanais na leanaí 

ach a bhfuil gnéithe áirithe ann atá le forbairt. 

Go measartha  Is ionann soláthar atá go measartha agus soláthar ina bhfuil gá le 

feabhas a dhéanamh chun freastal ar riachtanais na leanaí. 

Lag Is ionann soláthar atá lag agus soláthar ina bhfuil gá le feabhas 

suntasach chun freastal ar riachtanais na leanaí. 

 
 

 

 

 

 

 

Foilsithe Meitheamh 2019 


